
IV კვარტალი, 2020 

 

სტრატეგიული კომუნიკაციების დეპარტამენტი 

 

ორგანიზებული დანაშაულის წინააღმდეგ ბრძოლის საინფორმაციო კამპანია 

 

 კიბერდანაშაულის წინააღმდეგ ბრძოლა 

 

2020 წლიდან, საქართველოს შინაგან საქმეთა სამინისტრო (შემდგომში-სამინისტრო)  

ევროკავშირის ფინანსური მხარდაჭერით ახორციელებს ორგანიზებული დანაშაულის 

წინააღმდეგ ბრძოლის საინფორმაციო კამპანიას, რომლის ერთ-ერთ მიმართულებას 

წარმოადგენს კიბერდანაშაულის საკითხებზე საზოგადოების ცნობიერების ამაღლება.  

2020 წლის ოქტომბერში, დამზადდა და სამინისტროს ცენტრალური კრიმინალური პოლიციის 

დეპარტამენტის ოფიციალურ საკომუნიკაციო პლატფორმებზე (ოფიციალურ „Facebook“ 

გვერდსა და „Instagram“ ანგარიშზე) განთავსდა 3 გრაფიკული ვიდეო ფიშინგის, 

კიბერჰიგიენისა და ბიზნეს ელ-ფოსტების კომპრომეტირების საკითხებზე. ასევე, კამპანიის 

ფარგლებში, სოციალურ ქსელში განთავსდა 7 საინფორმაციო ბანერი კიბერდანაშაულის 

თემატიკაზე. 

გარდა ამისა, სამინისტროს ცენტრალური კრიმინალური პოლიციის დეპარტამენტის 

კიბერდანაშაულთან ბრძოლის სამმართველოს წარმომადგენლებმა მონაწილეობა მიიღეს 

ათამდე ტელე და რადიო-გადაცემაში, სადაც საუბრობდნენ კიბერდანაშაულის სხვადასხვა 

ფორმებსა და მათგან თავდაცვის გზებზე.  

კამპანიის შემდეგ ეტაპზე იგეგმება თანამშრომლობა საგანმანათლებლო სექტორთან. 

სამინისტროს ცენტრალური კრიმინალური პოლიციის დეპარტამენტის თანამშრომლები 

კიბერდანაშაულის საკითხებზე სემინარებს/ვებინარებს ჩაატარებენ, როგორც სკოლის 

მოსწავლეებთან, ასევე სკოლის მასწავლებლებთან. 

 

 

 



 

ადამიანის უფლებათა დაცვისა და გამოძიების ხარისხის მონიტორინგის დეპარტამენტი 

 

 2020 წლის 26 ნოემბერს, ძალადობის წინააღმდეგ ორგანიზებული კვირეულის  “არა 

ძალადობას! ძალა უფლებას” ფარგლებში, სამინისტროს ადამიანის უფლებათა დაცვისა 

და გამოძიების ხარისხის მონიტორინგის დეპარტამენტის თანამშრომლების მიერ,  

კერძო სკოლის “ლომისი 1” მოსწავლეებთან (50-მდე მონაწილე), ონლაინ სივრცეში 

განხორციელდა ვებინარი, “ქალთა მიმართ ან/და ოჯახში ძალადობის” თემაზე.  

 2020 წლის 5 დეკემბერს, ძალადობის წინააღმდეგ ორგანიზებული კვირეულის  “არა 

ძალადობას! ძალა უფლებას” ფარგლებში, სამინისტროს ადამიანის უფლებათა დაცვისა 

და გამოძიების ხარისხის მონიტორინგის დეპარტამენტის თანამშრომლების მიერ,  სსიპ 

ქალაქ თბილისის N71-ე საჯარო სკოლის მოსწავლეებთან, პედაგოგებსა და 

მშობლებთან (65 მონაწილე), ონლაინ რეჟიმში განხორციელდა ვებინარი, “ქალთა 

მიმართ ან/და ოჯახში ძალადობის” თემაზე. შეხვედრა მიმართული იყო სასკოლო 

სივრცეში ჩართული სუბიექტების ცნობიერების ამაღლებისაკენ; 

 2020 წლის 10 დეკემბერს, ძალადობის წინააღმდეგ ორგანიზებული კვირეულის  “არა 

ძალადობას! ძალა უფლებას” ფარგლებში, სსიპ ქალაქ თბილისის N71-ე საჯარო 

სკოლაში ონლაინ რეჟიმში განხორციელდა ძალადობის წინააღმდეგ ორგანიზებული 

კვირეული. კვირეულის ფარგლებში მოეწყო შეხვედრა სამინისტროს ადამიანის 

უფლებათა დაცვისა და გამოძიების ხარისხის მონიტორინგის დეპარტამენტის 

ადამიანის უფლებათა დაცვის სამმართველოს თანამშრომელთან. შეხვედრაზე 

ისაუბრეს ბულინგის შესახებ, არსებული მდგომარეობისა და საკანონმდებლო 

რეგულაციების გათვალისწინებით. შეხვედრაში მონაწილეობა მიიღო  60 ადამიანმა: 

საჯარო სკოლის მოსწავლეებმა, პედაგოგებმა და მშობლებმა; 

 2020 წლის 14 დეკემბერს, პოლონეთის რესპუბლიკის საგარეო საქმეთა სამინისტროსა  

და ორგანიზაციის "HUMANDOC" დაფინანსებით, არასამთავრობო ორგანიზაციის 

"ქართლოსი" ორგანიზებით ჩატარდა სემინარი თემაზე: „ოჯახში ძალადობის ჩამდენ 

პირთან მუშაობის პროგრამები პოლონეთის და საქართველოს გამოცდილება“. 

სემინარის ტრანსლაცია ხდებოდა სოციალურ გვერდზე და დასწრება თავისუფალი 

იყო მსურველთათვის; 

 2020 წლის 15 დეკემბერს, სამინისტროს ადამიანის უფლებათა დაცვისა და გამოძიების 

ხარისხის მონიტორინგის დეპარტამენტის თანამშრომლების მიერ,  ბიზნესისა და 

ტექნოლოგიების უნივერსიტეტის სტუდენტებთან (80 მონაწილე), ონლაინ რეჟიმში 

განხორციელდა ვებინარი, თემაზე: “ახალგაზრდებში ძალადობისა და დანაშაულის 

პრევეცია". 

 

 


